
1-тарау. Жалпы ережелер
 
1. Осы «Bereke Bank» акционерлік қоғамының (бұдан әрі – Банк) Іскерлік этика кодексі (бұдан әрі – Кодекс) іскерлік мінез-құлқының және корпоративтік басқарудың әлемде танылған  стандарттары ескеріліп, Қазақстан Республикасы заңнамасынының ережелеріне, Банк Жарғысы мен ішкі құжаттарына, оның ішінде Банктің Корпоративтік басқару кодесіне сәйкес әзірленді және Банктің лауазымды тұлғалары мен қызметкерлері басшылыққа алатын корпоративтік (іскерлік) этиканың негізге алынатын кұндылықтары мен принциптерін белгілейтін ережелер жиынтығын білдіреді.   
2. Осы Кодекстің мақсаттары:
1) жоғары этикалық стандарттарға негізделген бірыңғай корпоративтік мәдениетті дамыту;
2) Банк ішінде сенім, өзара құрмет және адалдық ахуалын сақтау;
3) Банктің лауазымды тұлғалары және қызметкерлері өз қызметінде басшылыққа корпоративтік (іскерлік) этика мен мінез-құлықтың негізге алынатын құндылықтары мен қағидаларын, нормаларын бекіту; 
4) корпоративтік (іскерлік) мінез-құлықтың озық тәжірибесін қолдану арқылы Мүдделі тараптармен тиімді өзара іс-қимылды құру.
3. Кодекс басқа ішкі нормативтік құжаттармен бірге қолданылады және Банктің лауазымды тұлғалары мен қызметкерлерінің корпоративтік (іскерлік) этика мен мінез-құлықтың нормалары мен қағидаларын қолдану бойынша қызметін көрсетеді.
4. Кодексте келесі анықтамалар мен қысқартулар пайдаланылады:
1) Акционерлер - Банктің жарғылық капиталында акциялардың меншікиесі болып табылатын тұлға;

2) лауазымды тұлғалар – Директорлар кеңесінің мүшесі, Банк Басқармасының мүшесі;
3) іскерлік этика - Банктің лауазымды тұлғалары мен қызметкерлері өз қызметінде басшылыққа алатын моральдық қағидаттар мен іскерлік мінез-құлық нормаларының жиынтығы;
4) мүдделі тараптар – Банк қызметіне ықпал ететін немесе Қазақстан Республикасы заңнамасының нормалары, жасалған шарттар (келісімшарттар) себепті немесе жанама (сырттай) түрде Банк қызметінің, Банк өнімдерінің немесе қызметтерінің және онымен байланысқан әрекеттерінің ықпалында бола алатын жеке тұлғалар, заңды тұлғалар, жеке немесе заңды тұлғалар топтары; акционерлер, жұмыскерлер, клиенттер, жеткізушілер, мемлекеттік органдар, облигация ұстаушылары, кредиторлар, инвесторлар, қоғамдық ұйымдар, Банк қызметі жүзеге асырылатын өңірлер халқы мүдделі тұлғалардың негізгі өкілдері болып табылады;
5) Қазақстан Республикасының заңнамасы - белгіленген тәртіппен қабылданған Қазақстан Республикасының нормативтік құқықтық актілерінің жиынтығы;
6) корпоративтік мәдениет  - барлық қызметкерлермен бөлінетін  құндылықтарға негізделген және Банктің стратегиялық мақсаттарына жетуге бағытталған қыметкерлердің мінез-құлық модельдерінің, басқару нормалары мен әдістердің жиынтығы;
7) мүдделер қақтығысы - Банк қызметкерлерінің, соның ішінде мемлекеттік функцияларды орындауға уәкілеттік берілген тұлғаларының жеке мүдделері мен лауазымдық/функционалдық уәкілеттіктері арасында қайшылық туындау оқиғасы, бұл жағдайда қызметкерлердің жеке мүделлері олардың өздерінің еңбек/функционалдық міндеттерін орындамауына және (немесе) тиісті түрде орындамауына әкелуі мүмкін, Банк және (немесе) оның клиенттері үшін кері салдарға әкелуі мүмкін оқиға.;
8) корпоративтік жанжал –  Банк органдары, Директорлар кеңесі мүшелері мен атқарушы органы, ішкі аудит бөлімшесінің жетекшісі, корпоративтік хатшысы, басты комплаенс-контролер арасындағы пікір қайшылығы немесе дау-дамай;
9) Куратор - Басқарма Төрағасының Төраға, Басқарма мүшелері мен Банктің басқа қызметкерлері арасында міндеттерді үлестіру мәселелерін реттейтін өкімгерлік құжатына сәйкес Банктің құрылымдық бөлімшелеріне жетекшілік ететін Банк қызметкері 
10) меритократия – қызметкердің еңбегін мойындап, қызметін лайықты түрде бағалау және кәсіби және мансап жолына мүмкіндіктер ашу;
11) Акционерлердің жалпы жиналысы  – Банктің жоғары органы. Акционерлердің жалпы жиналысын өткізу тәртібі Қазақстан Республикасының "Акционерлік қоғамдар туралы" Заңымен, Банк жарғысымен белгіленеді.
12) омбудсмен - қызметі оған жүгінген Банк жұмыскерлеріне кеңес беру, әлеуметтік-еңбек сипатындағы еңбек дауларын, жанжалдарды, проблемалық мәселелерді, сондай-ақ, Банк жұмыскерлерінің іскерлік әдеп қағидаларын сақтауындағы проблемалық мәселелерді шешуде көмек көрсету болып табылатын, Банктің Директорлар кеңесімен тағайындалатын тұлға;
13) қызметкер - жұмыс берушімен еңбек қатынасы бар және еңбек шарты бойынша тікелей жұмысты орындаушы жеке тұлға.
14) Банктің мемлекеттік функцияларды орындауға уәкілеттік берілген адамдарға теңестірілген қызметкері - Банкте басқарушылық функцияларды орындайтын қызметкер, сатып алуды ұйымдастыру мен өткізу бойынша шешімдер қабылдауға уәкілеттік берілген қызметкер, мемлекеттік бюджеттің және Қазақстан Республикасы Ұлттық қорының қаражатынан қаржыландырылатын жобаларды іріктеу мен іске асыруға жауапты, Банктің дербес құрылымдық бөлімшенің басшысынан төмен емес лауазымды атқаратын қызметкер. Банктің мемлекеттік функцияларды орындауға уәкілеттік берілген тұлғаларға теңестірілген лауазымдарының, қызметкерлерінің тізімі осы Басқарма Төрағасының бұйрығымен бекітіледі.
15) Банк беделі - Банк қызметінің артықшылықтары мен кемшіліктері, Банктің лауазымды тұлғалары және қызметкерлерінің мінез-құлқы туралы қалыптасқан қоғамдық пікір;
16) Жарғы - «Bereke Bank» акционерлік қоғамының жарғысы;
17) Банктің Уәкілетті органы – Банктің Директорлар кеңесі, Директорлар кеңесі жанындағы Комитеттері, Басқармасы, Басқарма жанындағы Комитеті.

18) Холдинг - «Бәйтерек» Ұлттық басқарушы холдингі» Акционерлік қоғамы;

 
2-тарау. Іскерлік кодекс кұндылығы және принциптері
 
5. Осы Кодекс ережесі Банк құндылықтарының есебімен дайындалды.
6. Банктің негізгі құндылықтары:
1) Бақытты клиент;
2) Әркімнің сенімі, көшбасшылығы;
3) Айқындық;
4) Бедел иерархиясының орнына бағытталу иерархиясы
5) Жауапкершілік;
6) Кәсіпкерлік жіне бастамашылық.
7. Бан өз қызметін  жүзеге асырға кезде:
1) Қазақстан Республикасы заңнамасының нормаларын, Акционерлердің жалпы жиналысы шешімдерінің, сондай-ақ Банк қызметіне қатысты басқа да құжаттардың нормаларын сақтайды;
2) шығу тегіне, әлеуметтік жағдайывна, лауазымына, мүліктік жағдайына, жынысына, нәсіліне, ұлтына, тіліне, дініне, сенімдеріне, тұрғылықты жеріне және кез келген басқа жағдайларға қарамастан адамның және азаматтың құқықтарының, абыройы мен ар-намысының сақталуын және оларға құрмет көрсетілуін қамтамасыз етеді;
3) Мүдделі тұлғалармен барлық қарым-қатынастары өзара тиімді болуына тырысады;
4) қызметкерлерді оқыту және кәсіби дамыту бағдарламаларына сәйкес өздігінен білім алуға және кәсіби дамуға талпынған қызметкерлердің кәсіби біліктігін арттыру үшін тең жағдай жасайды;
5) Банк қызметкерлеріне біліктілік деңгейіне, атқаратын жұмысының күрделілігіне және сапасына, қызметінің негізгі көрсеткіштерін орындау нәтижелеріне қарай еңбегі үшін сыйақы төленуін қамтамасыз етеді.
6) заңнамаға сәйкес қызметкерлердің қауіпсіздігін және еңбегін қорғауды қамтамасыз ету үшін барлық шараларды қабылдайды, сондай-ақ қызметкерлер үшін қауіпсіз еңбек ету жағдайын жасайды;
7) Қазақстан Республикасының заңнамасымен және Банктің ішкі құжаттарымен белгіленген шекте құпия ақпараттың ашылмауын қамтамасыз етеді;
8) Банктің лауазымды тұлғалары мен қызметкерлері арасында ашық және сенімге негізделген диалог құру үшін жағдай жасайды.
9) олардың іске асырылуы Банк үшін оң тиімділік беретін Қызметкерлердің бастамашылық идеялары мен ұсыныстарын бағалайды және ынталандырады;
10) барлығына тең мүмкіндіктерді міндетті түрде қамтамасыз ете отырып, заңды негізде болмаса, жекелеген лауазымды тұлғалар мен қызметкерлерге қандай да бір артықшылықтар мен жеңілдіктерді ұсынуға жол бермейді;
11) Лауазымды тұлғадан бастап кез келген қызметкерге дейін осы процестің кез келген кезеңінде корпоративтік жанжал/мүдделер қақтығысы туындауынан ерікті шешімдер қабылдағаны үшін жауапты болады.
 
3-тарау. Іскерлік қатынастардың этикалық нормалары
 
§1. Банктің лауазымды тұлғалары мен қызметкерлері
 
8. Банктің лауазымды тұлғалары мен қызметкерлері келесілерге міндетті:
1) Мемлекеттік Рәміздерге – Мемлекеттік Туға, Мемлекеттік Елтаңбаға, Мемлекеттік Әнұранға құрметпен қарау
2) корпоративтік рәміздерге құрметпен қарауы керек;
3) жалпы қабылданған моральдық-этикалық нормаларды сақтауы, мемлекеттік тілге және басқа да тілдерге, халықтардың салт-дәстүрлеріне құрметпен қарау;
4) сыпайы және әдепті болуы керек;
5) немқұрайлылық пен дөрекілікке төзбеу;
6) әріптестеріне қолдау және көмек көрсету;
7) толық көрсетілмесе де, көмектескені үшін әрқашан алғыс айту;
8) біреудің пікіріне мұқият болу;
9) сөз бен істің бірдей болуын қамтамасыз етуі, уәделерді орындау;
10) өз қателіктерін жасырмау/мойындау;
11) адал, әділ, сыпайы болу;
12) қабылдайтын шешімдерінің заңды және әділ болуын қамтамасыз ету;
13) Банк мүдделеріне зин келтіретін, Банк жұмысына кедергі келтіретін және  тиімділігін төмендететін істерге қарсы тұру;
14) өзінің еңбек міндеттерін тиімді орындау үшін кәсіби деңгейін және біліктілігін арттыру, Қазақстан Республикасының заңдарымен белгіленген шектеулер мен тыйымдар болса, оларды сақтау.
15) өзінің іс-әрекетімен, тәртібімен қоғамның сын айтуына себеп болмау, сын үшін қудалауға жол бермеу, кемшіліктерді жойып, өз қызметін жақсарту үшін конструктивтік сын қолдану;
16) шындыққа сай келмейтін мәліметтерді таратпау;
17) еңбек тәртібін бұлжытпай сақтау, өзінің еңбек міндеттерін адал, риясыз және сапалы орындау, жұмыс уақытын тиімді пайдалану;
18) іскерлік этикет пен ресми тәртіп ережелерін сақтау.
9. Банктің лауазымды тұлғалары мен жұмыскерлері Кодекске қатысты өзіне мынадай міндеттемелерді қабылдайды:
1) іскерлік этика талаптарын және осы Кодексте белгіленген мінез-құлық ережелерін мұқият зерделеу, түсіну және адал орындау;
2) өзінің лауазымдық функциялары мен міндеттерін адал, кәсіби, тиімді және бейтарап орындау;
3) мәртебесі мен лауазымына қарамастан өзіне қабылдаған міндеттемелері үшін жауапты болу;
4) іскерлік әдеп қағидаттары мен мінез-құлық қағидаларын бұзу мәселелері бойынша тексеру жүргізу кезінде көмек көрсету;
5) ақпараттық қауіпсіздік талаптары мен рәсімдерін сақтау;
10. Банктің лауазымды тұлғалары келесілерге міндетті:
1) Кодекстің талаптарына сәйкес ашықтық және бейтараптық қағидаттарында басқарушылық шешімдерді қабылдау;
2) Кодекстің талаптарына, оның ішінде Банктің жұмыскерлері Іскерлік әдеп талаптары мен мінез-құлық ережелерін сақтамау мәселесін еркін білдіретін мінез-құлық мәдениетін қалыптастыру жолымен берілгендігін жеке үлгісімен көрсету; 
3) қол астындағылардың арасында командалық рухты құруға, ұжымды Банктің ортақ миссиясымен, құндылықтарымен және қағидаттарымен біріктірілген командаға біріктіруге уақыт бөлу;
4) бағынысты қызметкерлерге кеңес беруі және тәлім беру;
5) Қазақстан Республикасының заңнамасында қарастырылған жағдайларды қоса алғанда, дұрыс ақпаратты уақтылы, құпиялылық нормаларын бұзбай және Акционерлердің Жалпы жиналысының шешімдерінің және Банктің ішкі құжаттарының есебімен ұсыну.
11. Банк қызметкерлері, соның ішінде басшы қыметіндегілер өздерінің діни сенімдерін ұжымда ашық көрсете алмайды, бағынысты қызметкерлерді қоғамдық және діни бірлестіктердің, басқа да коммерциялық емес ұйымдардың қызметіне қатысуға мәжбүрлей алмайды.
12. Банктің лауазымды тұлғалары іскерлік әдеп талаптары мен мінез-құлық ережелерін бұзумен байланысты жағдайлардың алдын алу, анықтау және шешу жүйесін құруға жауапты болады.
13. Банк қызметкерінің сырт келбеті жалпы Smart casual  стиліне сай болуы тиіс. Жұма күндері жұмысқа еркін, бірақ жинақы түрдегі киіммен келуге рұқсат беріледі. Бірақ бұл клиенттермен жұмыс істейтін қызметкерлерге қатысты емес. Жұмыс стандарттары іскерлік стиль ді сақтануды көздейтін қызметкерлер санаты үшін барлық жұмыс күндері міндетті болып табылады. 
14. Банк қызметкерлері әріптестерімен қарым-қатынас кезінде:
1) ұжымда іскерлік және достық қарым қатынастар мен сындарлы ынтымақтастықты орнатуға және нығайтуға ықпал етуі тиіс;
2) басқа қызметкерлер тарапынан іскерлік әдеп нормаларын бұзушылықтардың жолын кесуі немесе оларды болдырмау жөнінде өзге де шараларды қабылдауы тиіс;
3) әріптестердің ұжымдағы ар намысы мен қадір қасиетіне нұқсан келтіретін жеке және кәсіби қасиеттерін талқылаудан аулақ болуы керек;
4) әріптестердің олардың лауазымдық міндеттерін/міндеттерін орындауына кедергі келтіретін әрекеттерге (әрекетсіздікке) жол бермеуі тиіс.
15. Банк басшылары қоластынадғы қызметкерлермен қарым-қатынас кезінде келесілерге міндетті:
1) өз жүріс-тұрысымен бейтараптықтың, әділдіктің, менменсіздіктің, тұлғаның намысы мен абыройына құрмет көрсетудің өнегесі болуға;
2) меритократия қағидаларының сақталуын қамтамасыз етугн, кадрлық мәселелерді шешкен кезде туыстық, жерлестік және жеке адалдық белгілері бойынша артықшылық бермеуге.
3) олардың қызметін бағалаған, сондай-ақ ынталандыру және өндіріп алу шараларын қолданған кезде әділдік танытуға;
4) еңбекті қорғауға, денсаулық сақтауға, қауіпсіз және тиімді қызмет құру үшін қажет жағдай жасауға, сондай-ақ кез келген кемсітушілік пен қызметкерлердің намысы мен абыройына озбырлық ету әрекеттерін болдырмайтын, жағымды моральдік-психологиялық атмосфераны құруға;
5) қызметтік емес сипаттағы мәселелерді шешкен кезде өзінің қызметтік дәрежесін олардың қызметіне ықпал ету үшін пайдаланбауға;
6) құқыққа қарсы іс-әрекеттерді, сондай-ақ жалпы моральдік-этикалық нормаларға сай келмейтін іс-әрекеттерді орндауға мәжбүрлемеуге;
7) оларға қатысты негізсіз кінә тағылуына, дөрекілікке, абыройын төгуге, жөнсіздікке және әдепсіздікке жол бермеуге.
16. Банк қызметкерлері келесілерге міндетті:
1) басшылардың тапсырмаларын орындаған кезде тек объективті және дұрыс деректерді ұсынуға;
2) басшының заңды тапсырмаларын орындауға кедергі келтіретін әрекеттерге (әрекетсіздікке) жол бермеуге;
3) басшылыққа қатысты жеке адалдыққа, олардың лауазымдық мүмкіндіктері есебінен пайда және артықшылық алуға тырысуға жол бермеуге.
 
 
§2. Акционерлер
 
17.   Акционерлермен қарым-қатынас Қазақстан Республикасының "Акционерлік қоғамдар туралы"  заңының талаптарына, Банк Жарығысына, Корпоративтік басқару кодексіне және Банктің ішкі нормативтік құжаттарына сәйкес ашықтық, есептілік және жауапкершілік қағидаларына негізделген.
18. Банктегі корпоративтік басқару акционерлердің құқықтары мен заңды мүдделерін қорғау және құрметтеу қағидаттарына негізделеді.
19. Банк Басқармасы,  Банктің Директорлар кеңесі және акционерлері арасындағы ақпаратпен алмасу тәртібі Қазақстан Республикасының заңнамасында, Банктің Жарғысында және ішкі құжаттарында реттеледі.
 

§3. Мемлекеттік органдар
 
20. Банктің мемлекеттік органдармен өзара іс-қимылы Қазақстан Республикасы  заңнамасының талаптарына, Банктің Жарғысы мен ішкі құжаттарына сәйкес, тараптардың тәуелсіздігі негізінде, мемлекеттік органдардың тарапынан да, сондай-ақ Банктің лауазымды тұлғалары мен қызметкерлерінің тарапынан да сыбайлас жемқорлық пен басқа да құқыққа қарсы әрекеттерге жол берілмеуі сақталған кезде жүзеге асырылады.
 
 
§4. Іскерлік әріптестер
 
21. Банк заңдылық, адалдық және тиімділік қағидаттарында шарттардың талаптарына сәйкес өзіне қабылдаған міндеттемелері үшін өзара тиімділік, ашықтық және толық жауапкершілік қағидаттарында іскер әріптестермен өзара іс-әрекет жасайды.
22. Банк іскер әріптестермен шарттардың талаптарын сақтайды және оларға қатысты өз міндеттемелерін орындайды.
23. Тауарларды, жұмыстарды, көрсетілетін қызметтерді жеткізушілерді таңдауды Банк Қазақстан Республикасы заңнамасының талаптарына және ішкі құжаттарға сәйкес ашық негізде жүзеге асырады және тауарларды, жұмыстар мен көрсетілетін қызметтерді жеткізудің ең жақсы бағасын, сапасы мен шарттарын, сондай-ақ контрагенттің жақсы іскерлік беделін қалауға негізделеді.
24. Банк өз қызметінде іскер серіктестерге негізсіз жеңілдіктер мен артықшылықтарды беруге жол бермейді.
 
                    4-тарау. Этикалық нормалар
 
§1. Жауапты инвестициялау
 
25. Банкте қабылданатын инвестициялық шешімдердің критерийлері  өзінің мәні бойынша айрықша экономикалық болып табылмайды, сондай-ақ олар мемлекеттік бағдарламалар мен әлеуметтік міндеттерді іске асыруды назарға алады.
26. Банк Қазақстан Республикасы шегінен тысқары операцияларды жүзеге асырған жағдайда, шетел мемлекеттерінің заңнамасын және халықаралық капитал нарықтарындағы талаптарды қатаң ұстанады.
 
§2. Құпиялылық
 
27. Банктің лауазымды тұлғалары мен қызметкерлері құпия ақпаратты құрайтын деректермен, соның ішінде Қазақстан Республикасы заңнамасына, Банктің ішкі құжаттарына сәйкес дербес деректермен жұмыс істеген кезде жауапкершіліктің ерекше деңгейін білдіреді және осындай ақпаратты қорғау үшін барлық қажетті шараларды қолданады.
28. Банктің лауазымды тұлғалары және қызметкерлері құпия ақпаратқа қатысты Банктің ішкі құжаттарымен танысуды міндетті түрде жүргізеді. Лауазымды тұлғалар және қызметкерлер өз міндеттерін орындаған кезде осы ережелер мен рәсімдерді сақтауы тиіс.
29. Банктің лауазымды тұлғалары және қызметкерлері құпия ақпаратқа кіруге рұқсаты жоқ басқа қызметкерлерге, сондай-ақ Банктен тыс кез келген үшінші тұлғаларға санкцияланбаған рұқсаттың алдын алуға және құпия ақпаратты жарияламауға, сондай-ақ деректердің жоғалуына немесе жойылуына жол бермеуге қамдануға тиіс.
30. Банктің лауазымды тұлғалары мен қызметкерлері Қазақстан Республикасының заңнамасында көзделген жағдайларды қоспағанда, сондай-ақ олармен қабылданған міндеттемелерге сәйкес Банкте еңбек қызметін тоқтатқаннан кейін олардың еңбек қызметін жүзеге асыру кезінде құпия ақпаратты жария етпеуге міндетті.
31. Ақпараттың құпиялығын сақтау ережелерін бұзу немесе жүйелердің немесе құрылғылардың қауіпсіздігін бұзу туралы мәліметтерді алған кезде қызметкер осы дерек туралы Банктің ішкі құжатында белгіленген тәртіппен дереу хабарлауы тиіс.
 

§3. Мүдделер қақтығысы мен корпоративтік қақтығыс (қақтығыс)
 
32. Корпоративтік қақтығыстар туындаған жағдайда, қақтығысқа қатысушылар акционерлердің құқықтарын да, Банктің іскерлік беделін де тиімді қорғауды қамтамасыз ету мақсатында келіссөздер арқылы оларды шешу жолдарын іздейді.

Корпоративтік жанжалдардың алдын алу және реттеу жөніндегі жұмыстың тиімділігі осындай жанжалдарды толық және тез арада анықтауды және Банктің уәкілетті алқалық органдарының іс-қимылын үйлестіруді болжайды. Банктің уәкілетті алқалы органдарының корпоративтік дауларды реттеу үрдісіндегі негізгі міндеттеріне Банктің мүддесіне жауап беретін, заңды және негізделген болып табылатын шешімдерді іздестіру жатады.
33. Директорлар кеңесі оның құзіретіне жататын мәселелер бойынша корпоративтік жанжалдарды реттеуді жүзеге асырады. Бұл жағдайда, корпоративтік хатшыға және/немесе омбудсменге директорлар кеңесін корпоративтік жанжал мәні туралы барынша ықтимал хабардар ету міндеті және корпоративтік жанжалды шешудегі делдал ролі жүктеледі. Корпоративтік жанжалдар Корпоративтік хатшының және/немесе омбудсменнің жәрдемімен Банктің Директорлар кеңесінің Төрағасымен қарастырылады. Директорлар кеңесінің төрағасы корпоративтік қақтығысқа тартылған жағдайда, мұндай жағдайларды Банктің Директорлар кеңесінің Стратегиялық жоспарлау және тәуекелдерді басқару мәселелері жөніндегі комитеті қарайды.
Мүдделлер қайшылығын басқару саласындағы рәсімдер Банктің ішкі нормативтік құжаттарына сәйкес реттеледі. 
 

§4. Жемқорлық және басқа құқыққа қайшы әрекеттер
 
34. Банк мүдделі тұлғалар тарапынан да, Банктің лауазымды тұлғалары мен қызметкерлері тарапынан да негізсіз пайда мен артықшылықтарды алу немесе сақтау мақсатында сыбайлас жемқорлық және басқа да құқыққа қарсы іс-қимылдарға жол бермеу үшін барлық күш-жігерін жұмсайды.

35. Банктегі сыбайлас жемқорлыққа қарсы іс-қимыл саласындағы рәсімдер Банктің ішкі нормативтік құжаттарына сәйкес реттеледі.
 

§5. Қауіпсіздік және еңбекті қорғау
 
36. Банк берілген саладағы ҚР заңнамасының талаптарына сәйкес қауіпсіздікті және еңбектің қорғалуын қамтамасыз етеді.
Банк жұмыс орындарында қызметкерлердің еңбегінің дұрыс ұйымдастырылуын қамтамасыз етеді және бұл саладағы Қазақстан Республикасы заңнамасының талаптарына сай келетін қауіпсіз еңбек ету жағдайын жасайды.
37. Өзінің еңбек міндеттемелерін орындаған кезде, сондай-ақ Банк жайларында болған кезде қызметкерлер Банк Банктің сайсаттарына сәйкес және ҚР заңнмасының негізінде әзірлеген және қабылдаған қауіпсіздік техникаларының ережелерін қатаң сақтаулары тиіс. Бекітілген қауіпсіздік техникаларының ережелерін қасақана немесе абайсыздан бұзу және бұл ретте өзінің, сондай-ақ айналасындағы адамдардың өмірі мен денсаулығына қауіп төндіру еңбек тәртібін өрескел бұзу болып табылады.
 

§6. Корпоративтік мәдениет
 
38. Корпоративтік мәдениетті қалыптастырудағы Банк мақсаты келесі талаптардың сақталуына қолжеткізу болып табылады:
1) басшылар қызметкерлерді нәтижелерге қол жеткізу үшін барынша күш салуға ынталандыратын жағымды жағдай жасайды;
2) қызметкерлердің бастамашылығы мен инновациялары ынталандырылады
3) өзін-өзі дамыту және жетілдіру зерделенген қажеттілік болып табылады;
4) лауазымды тұлға мен қызметкер соңғы нәтиже мен ортақ істің сәттілігіне бағытталады
5) әр лауазымды тұлға және қызметкер стратегиялық мақсаттарға жетудегі өз рөлі мен маңыздылығын түсінеді.
6) әр шешім бизнестің әлеуметтік бағыты мен Банктің негізгі мүдделі тұлғаларына бағытталу есебімен қабылданады.
39. Банктің лауазымды тұлғалары мен қызметкерлері командалық рух қалыптастырып, келесі тәсілдермен Кодекс талаптарының сақталуын қамтамасыз етуі тиіс:
1) қоластындағыларға жеке түсіндіру мақсатындағы кездесулер;
2) өз өнегесі, өзінің тәртібін қызметкерлерге үлгі ретінде пайдалану;
3) талаптарды сақтау жұмыс орнындағы нәтижеліліктің міндетті факторы болып табылатынының жалпы түсінігін қалыптастыру.
40. Банктің лауазымды тұлғалары мен қызметкерлері құжат айналымы бойынша Банктің ережелерін сақтауға және барлық қажетті құжаттаманы тәртіппен сақтауға міндетті. Банктің барлық қызметкерлері өз жұмыс орындарын ұқыпты және дұрыстап ұстауы тиіс.
41. Банктің лауазымды тұлғалары мен қызметкерлері келіссөздер жүргізу мәдениеті ережелерін, оның ішінде телефонмен сөйлесу нормаларын ұстануы қажет. Іскерлік келіссөздер жағымсыз эмоциялардың көрінуіне және дауыстың жоғарылауына жол бермей, құрметпен және бірқалыпты түрде жүргізілуі керек.
42. Бөгде келушілердің кабинетте жалғыз қалатын жағдайларының болмауы тиіс. Келуші келген қызметкер болмаған жағдайда, келушіде туындаған мәселенің кім шеше алатындығы туралы егжей-тегжейлі түсіндіре отырып, оны сыпайы түрде бағыттау қажет.   
43. Қызметкерлердің қоғамдық өмірдегі бастамашылығын, корпоративтік іс-шараларды жеке қатысумен өткізуін қолдауды құптайды.
44. Қызметкерлер корпоративтік іс-шараларды өткізу кезінде жалпы қабылданған этикет ережелерін сақтауға міндетті.
45. Қызметкерлер өздерінің мінез-құлқының Банктің беделіне әсерін білуі тиіс және Банк қызметкерінің имиджіне сәйкес келмейтін әрекеттерден аулақ болуы керек.
 

§7. Қоғаммен және бұқаралық ақпарат құралдарымен байланыс, әлеуметтік желілердегі тәртіп
 
46. Банк ҚР ішінде де, одан тыс та қоғамның оның қызметі туралы хабардар болуы деңгейін арттыруға тырысады. Бұл қоғамның Банк туралы оң пікірін қалыптастыруға және инвесторлар мен қоғамның сенімін арттыруға ықпал етуі мүмкін.
47. Банк қоғаммен қарым-қатынас орнату барысында, бұқаралық ақпарат құралдарында және әлеуметтік желілерде жоғары этикалық стандарттардың сақталуын бақылайды. Банк Банктің лауазымды тұлғалары мен қызметкерлері жұрт алдында сөз сөйлеген кезде, өзінің ақпараттық-жарнамалық материалдарында немесе қоғаммен байланыс бойынша басқа іс-шараларда жалған ақпараттың таралуына, деректердің жасырылуына және/немесе бұрмалануына жол бермейді.
48. Бұқаралық ақпарат құралдарында және әлеуметтік желілерде жария сөз сөйлеу, Банк оқиғаларына түсініктеме беру немесе Банк атынан қандай да бір мәлімдеме жасау құқығына оған уәкілеттілігі бар Банктің лауазымды тұлғалары мен қызметкерлері ғана құқылы.
49. Банк атынан сөз сөйлеген кезде Банктің лауазымды тұлғалары мен қызметкерлері кәсіби мінез-құлықтың және іскерлік этиканың жалпы қабылданған нормаларын сақтауға, шынайы ақпаратты ғана таратуға, сондай-ақ құпия ақапараттың жариялануына жол бермеуге міндетті.
 

§8. Бақылау шаралары
 
50. Банктің лауазымды тұлғалары және қызметкерлері Кодекс талаптарын қатаң ұстануға және Кодекс талаптарының кез келген бұзушылықтары туралы Қызметкерлермен жұмыс басқармасына хабарлауға міндетті.
51. Банктің лауазымды тұлғалары Банктің стратегиялық мақсаттарына жету үшін негіз қалаушы құндылықтарды және іскерлік этика принциптерін ескере отырып, іскерлік шешімдер қабылдайды және оларға қойылған міндеттерді іске асыру үшін толық жауапты болады.
52. Банктің лауазымды тұлғалары және қызметкерлері құзыреттеріне сәйкес іскерлік этика талаптарын бұзумен байланысты проблемаларға  мыналар:
1) жағдайды түзету және кемшіліктерді жою бойынша дер кезінде шаралар қабылдау;
2) заңнамада белгіленген тәртіппен тәртіптік жаза сипатындағы пәрменді шаралар қабылдау/ұсыну;
3) Банктің тиісті құрылымдық бөлімшелерімен/уәкілетті алқалық органдарымен, оларға қажетті мәліметтерді бере отырып, консультациялар өткізу арқылы әрекет етуге тиіс.
53. Банк Кодексті ашық талқылауға дайын қызметкерлерді көтермелейді және оны жетілдіру бойынша кез келген құрылымдық ұсыныстарды оң қабылдайды.
54. Банктің лауазымды тұлғалары мен қызметкерлері: Кодекс талаптарына қатысты және/немесе жұмыс барысында туындаған этика мәселелері, сондай-ақ еңбек даулары бойынша Омбудсменге; және Кодекс талаптарын бұзу дерегі, сыбайлас жемқорлық және басқа да заңға қарсы іс-әрекеттер бойынша Комплаенс-бақылау департаментіне жүгінуге құқылы.
 
                     5-тарау. Омбудсмен институты
 
§1. Омбудсменнің мәртебесі
55. Омбудсменді тағайындауды және оның өкілеттігін мерзімінен бұрын тоқтатуды Банктің Директорлар кеңесі жүзеге асырады. 

56. Омбудсмен өз қызметін Қазақстан Республикасының заңнамасына, Банк Жарғысына, Корпоративтік басқару кодексіне, осы Кодекске және Банктің өзге де ішкі құжаттарына сәйкес жүзеге асырады.  
57. Омбудсмен әрбір екі жыл сайын қайта сайлауға жатады. Омбудсменді тағайындау туралы Директорлар кеңесінің шешімінде оның өкілеттігінің мерзімі көрсетіледі. Банктің Директорлар кеңесі Омбудсмен қызметінің нәтижелерін бағалап, Омбудсмен лауазымында қызмет ететін тұлғаның өкілеттіліктерін ұзарту немесе тоқтату туралы шешім қабылдайды.
58. Омбудсменнің тағайындалуы үшін үміткер бойынша ұсыныстарды Банктің Директорлар кеңесі, Банктің Басқармасы, акционерлері Банктің немесе Холдингтің қызметкерлері қатарынан енгізе алады.
Омбудсмен лауазымына кіретін үміткердің мінсіз іскерлік беделі, жоғары авторитеті, сондай-ақ, әділ шешімдерді қабылдау қабілеті болуы тиіс.
59. Омбудсменнің негізгі функциялары:
1) Кодекс ережелерін сақтамау мәліметтерін жинақтау;
2) Кодекс ережелері бойынша қызметкерлерге, лауазымды тұлғаларға кеңес беру;
3) Кодекс ережелерін бұзу бойынша дауалардың қаралуына бастамашылық ету және оларды реттеуге қатысу. Корпоративтік қақтығыстар және мүдделер қақтығысы бөлігінде Омбудсмен өз іс-қимылдарын корпоративтік қақтығыстарды шешуге жауапты адамдармен үйлестіреді.
60. Кодекс ережелерін бұзу жағдайлары туындаған кезде Банк жұмыскерлері Омбудсменге жазбаша да, ауызша да нысанда жүгінуге құқылы.
Мұндай өтініште дайындалып жатқан немесе жасалған қылмыстық құқық бұзушылықтар туралы немесе мемлекеттік немесе қоғамдық қауіпсіздікке төнетін қатер туралы мәліметтер қамтылған және олардың құзыретіне сәйкес мемлекеттік органдарға дереу қайта жіберілуге жататын жағдайларды қоспағанда, анонимді өтініштер қарауға жатпайды. 
 
§2. Омбудсменнің құқықтары мен міндеттері
 
61. Омбудсменнің құқықтары:
1) келіп түскен өтініштердің негізінде де, өз бастамасы бойынша да Кодекс ережелерінің бұзылуын анықтау бойынша рәсімдерді жүргізуге бастамашылық жасау;
2) Кодекс ережелерін сақтамау мәселелері бойынша Банктің лауазымды тұлғаларына және жұмыскерлеріне жеке жүгіну;
3) Банктің лауазымды тұлғалары мен қызметкерлеріне Кодекс ережелеріне түсінік және түсіндірме беруге құқылы.
62. Омбудсменнің міндеті:
1) Кодексті бұзу мәселелері бойынша дауды қарау рәсімін жүргізу кезеңінде, осындай істерді қарауға бастама білдіру салдарынан қызметкерлерді мәжбүрлемеп жұмыстан шығару жағдайлары туындағанда, оларды қорғауды қамтамасыз етуге (еңбек заңнамасында белгіленген рәсімдер шеңберінде);   
2) Кодекс ережелерін сақтамау мәселелері бойынша Қызметкерлердің, Лауазымды тұлғалардың, сондай-ақ іскерлік әріптестер мен мүдделі тұлғалардың өтініштерін есепке алуды жүргізу;
3) Банк қызмкеткерлері жүгінген кезде оларға бес жұмыс күн ішінде Кодекс ережелеріне түсініктеме беру;
4) Кодекс ережелерін сақтамау мәселелері бойынша дауларды қарауға қатысу кезінде тәуелсіздік және әділдікті сақтау;
5) Кодекс ережелерін бұзу фактісі бойынша жүгінген Қызметкердің, Лауазымды тұлғаның жасырын болуын (жасырын болуын қалаған кезде) қамтамасыз ету;
6) Банктің тиісті органдары мен лауазымды тұлғаларының қарауына өзінің тарапынан анықталған жүйелік сипаттағы және тиісті шешімдердің (кешенді шаралардың) қабылдануын талап ететін проблемалық мәселелерді шығару;
7) жылына кем дегенде бір рет орындалған жұмыстар нәтижесі туралы есепті өз қызметінің нәтижелерін бағалайтын Директорлар кеңесінің Стратегиялық жоспарлау және тәуекелдерді басқару мәселелері жөніндегі комитетіне ұсыну.
 
           6-тарау. Кодексті практикалық қолдану
 
63. Банктің қызметкерлермен жұмыс бойынша құрылымдық бөлімшесі келесілерді қамтамасыз етеді:
1) Банктің лауазымды тұлғалары мен қызметкерлеріне қатысты – Кодекс қолданысқа енгізілген сәтінен бастап 10 (он)  жұмыс күн ішінде онымен танысуын;
2) жаңадан жұмысқа қабылданған қызметкерлерге қатысты – еңбек шартын жасасқан сәтінен бастап бір айдан кешіктірмей Кодекспен таныстыруды;
3) Кодекске өзгерістер мен толықтырулар енгізілген жағдайда – Банктің лауазымды тұлғалары мен қызметкерлерін өзгерістер мен толықтырулар күшіне енген сәтінен бастап 10 (он) жұмыс күнінен кешіктірмей таныстыруды.

